
Intern høyring - Detaljreguleringsplan for Valdersneset, gbnr 502/2 mfl. 
PlanID 46312020008

Viser til førespurnad om å koma med uttale til detaljreguleringsplan for Valdersneset gbnr 502/2 
m.fl. Denne uttalen gjeld kulturvern. Det kjem eigen uttale som gjeld friluftsliv. 

I planskildringa står det «Det er ikkje kjennskap til kulturminne innanfor planområdet. Sidan planen 
ikkje legg opp til nye tiltak, vurderer ein at planen ikkje vil gje nokon negativ effekt for eventuelle 
kulturminne ein ikkje har kjennskap til per dags dato.»

Det er rett at det ikkje er sefrak-registrerte bygg innanfor planområdet. Dette skuldast truleg at det 
ikkje vart gjennomført sefrak-registreringar i området, ikkje at det ikkje er eldre bygg i området. I 
rapporten etter kartlegginga av sjøbruksmiljøa i Radøy frå 1995, skrive av Arne Høyland, er det 
registrert fleire naust og notebuer i Valdersneset. Desse er ikkje kartfesta og det er heller ikkje gjort 
forsøk på datering. 

Vår vurdering er difor at kunnskapsgrunnlaget som ligg til grunn for vurdering av 
kulturminneverdiar innanfor omådet ikkje er tilstrekkeleg. Det må gjerast ei kartlegging av 
kulturminna innanfor planområdet før ein kan ta stlling til kulturminnevediane i området. Når det er 
lite att av kulturminne i eit område, er det viktig å sikra det som er att. Eldre naust og andre 
kulturminne bør få omsynssne H570 og planføremål som ivaretar kulturminneinteressene.

Me vil også gjera merksam på at det i generelle føresegner kapittel 2.15.3  i Kommunedelplan for 
Radøy står at naust som er eldre enn 1920 og som ikkje er plasserte i høgare verneklasse er 
plasserte i verneklasse C. 

